Հիմնավորում
<<Բնապահպանական կրթության, դաստիարակության և իրազեկման ամբողջական և միասնական ազգային համակարգի ստեղծման հայեցակարգից բխող 2011-2015 թվականների միջոցառումների ծրագիրը հաստատելու մասին>>  ՀՀ կառավարության որոշման նախագծի վերաբերյալ

1.Իրավական ակտի անհրաժեշտությունը /նպատակը/

1.1 Ներկա վիճակը և առկա խնդիրները.

Բնապահպանական կրթությունը ՀՀ ազգային կրթական համակարգի բաղադրիչն է, որի կառուցվածքը համաձայն  <<Ազգաբնակչության էկոլոգիական կրթության և դաստիարակության մասին>> ՀՀ օրենքի ընդգրկում է հետևյալ մակարդակները. նախադպրոցական, միջնակարգ, միջին մասնագիտական, բարձրագույն մասնագիտական, հետբուհական, հասարակության լայն խավերի բնապահպանական կրթություն և դաստիարակություն: Վերջին տասնամյակներում էկոլոգիական հիմնախնդիրների կարևորության ընկալումը, մի շարք միջազգային, բնապահպանական, կրթական և տեղեկատվական կոնվենցիաներին, ինչպես նաև ՄԱԿ-ի  ԵՏՀ-ի  <<Կրթություն հանուն կայուն զարգացման >> ռազմավարության գործընթացներին Հայաստանի մասնակցությունը շեշտադրեցին բնապահպանական կրթության, դաստիարակության և իրազեկման դերը երկրի կայուն զարգացման համատեքստում:

   2009 թվականի նոյեմբերի 12-ին ՀՀ կառավարության N 47 արձանագրային որոշմամբ հաստատվեց <<Բնապահպանական կրթության, դաստիարակության և իրազեկման ամբողջական և միասնական ազգային համակարգի ստեղծման հայեցակարգը>>, որի դրույթների կատարման համար նախապատրաստվել է <<Բնապահպանական կրթության, դաստիարակության և իրազեկման ամբողջական և միասնական ազգային համակարգի ստեղծման հայեցակարգից բխող  2011-2015 թվականների միջոցառումների ծրագիրը հաստատելու մասին>>  ՀՀ կառավարության որոշման նախագիծը: 

Հայաստանի Հանրապետության կառավարության սույն որոշման ընդունման նպատակն է  բնապահպանական կրթության, դաստիարակության և իրազեկման  հայեցակարգից բխող հիմնախնդիրների լուծմանն ուղղված միջոցառումների մշակումը և   իրականացումը, որը կնպաստի բնապահպանական կրթության, դաստիարակության և իրազեկման ամբողջական և միասնական ազգային համակարգի կայացմանը և   հիմք կհանդիսանա բնապահպանական կրթության և դաստիարակության որակի բարելավման, հասարակության բնապահպանական գիտակցության և մտածելակերպի ձևավորման և էկոլոգիական հիմնախնդիրների մասին իրազեկության  մակարդակի բարձրացման համար:

   Բնապահպանական կրթության և դաստիարակության բնագավառում միջազգային գիտակրթական համագործակցությանը նպաստում է առաջին հերթին ՀՀ մասնակցությունը 16 միջազգային բնապահպանական կոնվենցիաներին, գլոբալ տարածաշրջանային կրթադաստիարակչական նախաձեռնություններին, կոնֆերանսներին և տարաբնույթ ծրագրային գործողություններին: Դրանց օգնությամբ զգալիորեն մեծացել է օտարերկրյա ներդրողների ուշադրությունը  Հայաստանի բնապահպանական կրթական համակարգի, ինչպես նաև  բնամշակութային և հոգևոր ժառանգության նկատմամբ:

   Մեծ հեռանկարներ ունի համագործակցությունը կրթական ոլորտում ԱՊՀ մասնակից-երկրների, Հարավային Կովկասի, Եվրամիության երկրների, Ճապոնիայի, Ամերիկայի Միացյալ Նահանգների, Եվրոպայի Անվտանգության և Համագործակցության Կազմակերպության, Միացյալ Ազգերի Կազմակերպության հետ:

 Հայաստանը ի դեմս ՀՀ բնապահպանության նախարարության համաձայնագրեր /հուշագրեր/ է ստորագրել մի շարք միջազգային դոնոր կազմակերպությունների հետ (Բնության պահպանության միջազգային միություն /IUCN/, Գերմանական տեխնիկական համագործակցության ընկերություն /GTZ/,  Բնության համաշխարհային հիմնադրամ /WWF/), որտեղ որպես կարևոր ուղղություն նշվում է նաև երկրի բնապահպանական կրթական համակարգի կատարելագործման խնդիրը: Տվյալ ուղղությամբ իրականցվող և նախատեսվող ռազմավարական գործողությունները  միտված են ինչպես առաջատար օտարերկրյա փորձի տեղայնացմանը, այնպես էլ հասարակության լայն շերտերի բնապահպանական հարցերի շուրջ իրազեկության բարձրացմանն և տեղեկատվության տարածմանը:

Հաշվի առնելով ՀՀ ֆինանսների նախարարության դիտողությունը, որ Ծրագրում  տրված չէ ընդհանուր ֆինանսական գնահատականը և  այդ գնահատականն ըստ ֆինանսավորման աղբյուրների, միջոցառումններն իրականացնող մարմինների և բյուջետային տարիների, կից  ներկայացվում է տեղեկանք ՀՀ պետական  բյուջեից ֆինանսավորում պահանջող, ինչպես նաև միջազգային աջակցությամբ իրականացվելիք միջոցառումների  ֆինանսական գնահատականների մասին /էջ 14-17/, իսկ ֆինանսական գնահատականների ծախսերի նախահաշիվներն ու ըստ ծախսային հոդվածների հաշվարկ հիմնավորումները կճշգրտվեն  տվյալ տարվա բյուջետային գործընթացների ժամանակ:

1.2.Առկա խնդիրների առաջարկվող լուծումները


Նախատեսված միջոցառումների իրականացման դեպքում կկատարելագործվի բնապահպանական կրթության, դաստիարակության և իրազեկման  ոլորտի նորմատիվաիրավական, նյութատեխնիկական, տեղեկատվական, մեթոդական բազան, կհզորանա կադրային ներուժը:

2.Կարգավորման առարկան


Բնապահպանական կրթության, դաստիարակության և իրազեկման ոլորտում պետական քաղաքականության հայեցակարգային սկզբունքների և մոտեցումների ներդրում:

3.Իրավական ակտի կիրառման դեպքում ակնկալվող արդյունքները 

 
Հայաստանի Հանրապետության կառավարության սույն որոշման նախագծի ընդունումը կնպաստի ազգային  ընդհանուր կրթական համակարգում բնապահպանական կրթության և դաստիարակության դերի, ինչպես նաև հասարակության իրազեկվածության մակարդակի բարձրացմանը: 

ՏԵՂԵԿԱՆՔ

<<Բնապահպանական կրթության, դաստիարակության և իրազեկման ամբողջական և միասնական ազգային համակարգի ստեղծման հայեցակարգից բխող 2011-2015 թվականների միջոցառումների ծրագիրը հաստատելու մասին>>  Հայաստանի Հանրապետության կառավարության որոշման նախագծի    ընդունման կապակցությամբ պետբյուջեում ծախսերի և եկամուտների էական ավելացման կամ նվազեցման մասին
Սույն ՀՀ կառավարության որոշման նախագծի ընդունումը կառաջացնի  պետական բյուջեում ծախսերի ավելացում :
ՏԵՂԵԿԱՆՔ

<<Բնապահպանական կրթության, դաստիարակության և իրազեկման ամբողջական և միասնական ազգային համակարգի ստեղծման հայեցակարգից բխող 2011-2015 թվականների միջոցառումների  ծրագիրը հաստատելու մասին>>  ՀՀ կառավարության որոշման նախագծի ընդունման առնչությամբ իրավական ակտերում փոփոխություններ և լրացումներ կատարելու  անհրաժեշտության մասին

Սույն Հայաստանի Հանրապետության կառավարության որոշման նախագծի ընդունման առնչությամբ կառաջանա այլ իրավական ակտերում փոփոխություններ և լրացումներ կատարելու  անհրաժեշտություն:

